
41

ВОЕНИОТ  КОНФЛИКТ ВО 2001  ГОДИНА  

Во 2001 година во Република  Македонија  се 
случија воени немири предизвикани од вооружени 
групи од  албанското население. Во овие немири  беше  
зафатено и селото Лешок и тогаш беа направени големи 
материјални штети, беа запалени 17 куќи, а беше 
разурната  и манастирската црква Св. Атанасие.

При етничкото чистење, дел од населението 
пружаше  отпор, при што загина едно лице и двајца беа 
повредени со инвалидски поледици.

На 21 јули 2001 година загина Ѓоко Димев 
Лазаревски од  родот Момироој, а  повредени беа Јонче 
Живков  Ристовски од родот Карапанџоој и Живко 
Благуњов Ацевски од  родот Лалошоој. Тогаш беа  
киднапирани и  5 лица од  Лешок и по извесно време беа  
ослободени.

На трагично загинатиот Ѓоко, посмртно му се  раѓа 
син, на кого му е  дадено името на загинатиот татко Ѓоко.

Во спомен на загинатиот Ѓоко Лазаревски, на 
Спортско рекреативниот центар Костоо во Лешок, му 
е изграден Споменик, со кое  на соодветен начин му е 
оддедена достојна почит. Името на Ѓоко  е внесено и 
во Споменикот на загинатите Лешочани во воените 
дејствија, кој се  наоѓа  во дворот на Манастирот.

За воениот конфликт во 2001 година и случувањата 
во Лешок има многу пишувано и објавувано во разни 
печатени и електронски медиуми, а повеќе  може  да се 
види во двете книги на авторите на оваа книга. 2(стр.182-193) и

4( стр.769-786) .


